
Kuhusiana na Sheria ya Fedha ya Serikali za Mitaa, Sura ya 290
“(Zimetengenezwa chini ya vifungu vya 7(1) na 16 (1)) “

Sheria Ndogo (Ada Na Ushuru) za Halmashauri ya Wilaya ya Mbozi za Mwaka 2024

Kifungu

Sheria Ndogo hizi zitajulikana kama SHERIA NDOGO ZA Jina na tarehe
HALMASHAURI YA WILAYA YA MBOZI (ADA NA USHURU ) ZA ya kuanza
MWAKA 2024 na zitaanza kutumika mara baada ya kutangazwa kutumika
kwenye Gazeti la Serikali.

Sheria Ndogo hizi zitatumika katika eneo lote lililopo chini ya £neo la
Mamlaka ya Halmashauri ya Wilaya ya Mbozi. kutumika

Katika Sheria Ndogo hizi, isipokuwa kama muktadha utahitaji itahitaji

vinginevyo: Tafsri ya
“Halmashauri” maana yake ni Halmashauri ya Wilaya ya Mbozi. maneno
“Mazao” maana yake ni mazao yote ya chakula, biashara ikijumuisha,

maua, matunda na mboga, Nyuki na Samaki.

“Mifugo” maana yake ni wanyama wa jamii zote wanaofugwa na
binadamu.

“Wakala” maana yake mtu au muungano wa watu au kampuni
iliyopewa jukumu la kukusanya ushuru kwa niaba ya Halmashauri ya

Wilaya ya Mbozi.

“Madini ya Ujenzi” maana yake mawe, kifusi, mchanga, tofari na

kokoto.

“Malighafi” manaake makaa ya mawe au madini yanayoweza

kutumika katika kutengeneza saruji au vigae.



Halmashauri au wakala au mtu binafsi au Kampuni aliyeidinishwa
atakuwa na mamlaka ya kutoza Ushuru katika maeneo yote
yaliyoainishwa kwa mujibu wa sheria ndogo hizi.

Kutakuwa na Timu ya mapato itakayojumuisha watumishi wote wa
Halmashauri itakayofanya kazi ya kukusanya mapato siku ya Alhamisi
na ljumaa ya kila juma la kwanza la kila mwezi na itakuwa na
majukumu yafuatayo-
(1) Bila kuathiri matakwa ya kanuni ya (5) hapo juu,timu ya
mapato itakuwa na majukumu yafuatayo;
a) Kuingia katika eneo la biashara la mtu yoyote na kufanya
ukaguzi wa rejesta ya wageni kwa zile nyumba za wageni;
b) Kumtaka mmiliki wa biashara kutoa taarifa zinazohusiana na
ushuru pale itakapohitajika; na
¢) Kuhakiki vibali,leseni za biashara pamoja na ujazo kwa mazao
yanayosafirishwa kutoka eneo moja kwenda jingine.

Iltakuwa ni jukumu la Halmashauri au wakala aliyeidhinishwa
kuhakikisha kwamba-

(1) anakusanya ushuru na tozo katika maeneo yote ndani ya mipaka
ya Halmashauri kwa mda wa saa ishirini na nne kwa kila siku;

(2) anakuwa na utaratibu wa kukusanya ushuru na tozo kwa utaratibu
wa malipo kwa mwezi au miezi au mwaka kwa kutumia stika
maalum yenye nembo na alama za Halmashauri ya Wilaya ya
Mbozi;

(3)tozo za pango kwa majengo, vyumba na maeneo ya wazi
yanayomilikiwa na Halmashauri zinalipwa kila mwez;

(4) kila mtu au mkazi au kampuni inayopaswa kulipa Ushuru au Tozo
inalipa Ushuru na tozo hizo kulingana na viwango kama
vilivyoanishwa katika Jedwali la kwanza la Sheria Ndogo hizi; na

(5) ushuru na tozo zitakazotozwa kwa mujibu wa Sheria Ndogo hizi
mlipaji anapatiwa stakabadhi ya kieletroniki yenye thamani sawa

na kiasi kilicholipiwa.

Katika kutekeleza Sheria Ndogo hizi, itakuwa ni jukumu la kila
mfanyabiashara au mkulima kuhakikisha kwamba-
(1) vifungashio vilivyowekwa mazao au bidhaa kwa lengo la
kuletwa sokoni kwa kuuzwa vinakuwa katika ujazo wa kilo mia
moja na si vinginevyo;

Mamlaka ya
kutoza ushuru

Timu ya Mapato

Majukumu  ya
Timu ya mapato

Ulipaji wa Tozo
na Ushuru

Vipimo na ujazo

wa bidhaa
zinazoletwa
sokoni



(2) haingizi mazao sokoni katika ujazo unaofahamika kwa jina la
lumbesa;
(3) anatoa taarifa sahihi kuhusiana na tozo au ushuru pale
atakapohitajika kufanya hivyo; na
(4) endapo atashindwa au kwenda kinyume na masharti ya aya ya
Mtu yoyote pasipo kuwa na sababu ya msingi isipokuwa kwa amri ya
Mahakama-
(1) atapuuza, kukataa, au kushindwa kulipa ada au ushuru;
(2) atashawishi,kuzuia, au akisaidia mtu yoyote au kampuni
kutolipa ada au ushuru; na
(3) kumzuia Afisa aliyeidhiniwa kutekeleza majukumu yake,
Atakuwa ametenda kosa atatakiwa kulipa faini kwa mjibu wa
sheria ndogo hizi.
Mtu yoyote atatakiwa kuwa na kibali kwa shughuli zote zitakazohitaji

kuwa na kibali.

(1) ltakuwa ni kosa kwa mtu yoyote kufanya shughuli zifuatazo
katika maeneo yaliyoanishwa kwa shughuli mbali mbali bila
kupata kibali cha Halmashauri:

a) kufyatua tofali, kununua kahawa na mazao mengine
mchanganyiko;
b) kusafirisha au kuhamisha mifugo kutoka katika eneo
moja hadi jingine; na
¢) kuchimba madini ya ujenzi kama vile kifusi au mchanga.
(2) Kibali kitakachotolewa chini ya sheria Ndogo hizi kitakuwa cha
10 maandishi na kitaonyesha jina la mwenye kibali, tarehe na

lengo analoliombea kibali.

Mtu yoyote atakayebainika kutenda kosa kwa mujibu wa Sheria
Ndogo hizi atatakiwa kusaini hati ya kukiri kosa hilo na Mkurugenzi au

11 afisa alieruhusiwa na Mkurugenzi kama inavyoonesha katika Jedwali la
pili la Sheria Ndogo hizi.

Mtu yoyote au kampuni itakayopatikana na hatia kwa kukiuka Sheria
Ndogo hizi atakuwa ametenda kosa na atatakiwa kulipa faini ya papo
kwa papo isiyopungua kiasi cha Tsh.200, 000/= isiyodhidi kiasi cha
Tsh. 1,000,000/= au kifungo kisichopungua miezi sita Gerezani.

Kibali

Kukiri

Sheria Ndogo hizi zinafuta matumizi ya Sheria Ndogo ya Ada na
Ushuru za Halmashauri ya Wilaya ya Mbozi mwaka 2015 pamoja na
marekebisho yake ya mwaka 2018

Bila ya kuathiri kufutwa kwa Sheria Ndogo tajwa hapo juu, Ada na
Ushuru wowote ambao utakuwa haujalipwa zitakapoanza kutumika
Sheria Ndogo hizi yatakuwa ni mapato ya Halmashauri na yatadaiwa
kama vile sheria ndogo hizo hazijafutwa.

Kufutwa kwa
Gazeti la Serikali
Na.465/2015 na

Na. 744 /2018

Kutumika kwa
muda wa GN
465/2015 na
GN 744 /2018



JEDWALI LA KWANZA

Limetengenezwa chini ya kanuni ya 6(4

VIWANGO VYA TOZO NA USHURU

Ushuru wa kushusha na kupakia mizigo gari ndogo tani 1 mpaka tani 3 shilingi
5000/= kwa gari, tani 4 mpaka 7 shilingi 10,000/= kwa gari, tani 8 mpaka tani
12 shilingi 15,000/= kwa gari na tani 13 na kuendelea shilingi 20,000/=

. Ushuru wa mazao mchanganyiko Viazi,
Kabichi,Karoti,mchele,maharage,Kunde,Vitunguu aina zote,mahindi, Alizeti,
Ngano, Pumba za mahindi au mpunga , mashudu,nyasi za kulisha wanyama
(Hey) gunia la kilogramu 100 litalipiwa 2% ya bei ya shamba isipokuwa
parachichi, soya na mtama gunia la kilogramu 100 litalipiwa 3% ya bei ya
shamba.

. Ushuru wa maegesho kwa pikipiki, bajaji na gari yoyote yenye uzito usiozidi tani
3 italipiwa shilingi 500/= kwa siku, gari tani 4 mpaka 7 litalipiwa shilingi 1,000/=
kwa siku, gari tani 8 mpaka 12 litalipiwa shilingi 1500/= kwa siku,gari tani 13 na
kuendelea litalipia shilingi 3,000/=, maegesho maeneo ya Halmashauri italipiwa
shilingi 5,000/= kwa siku na maegesho kwa mtu binafsi atalipia 100,000/= kwa
mwezi.

. Ushuru wa machinjio itakuwa shilingi 5,000/= kwa ngo’mbe atakayechinjwa,
shilingi 2,000/= kwa Kondoo, Mbuzi na Nguruwe atayechinjwa.

. Ushuru wa kuuza nyama au kuchoma nyama maeneo ya mnada italipiwa shilingi
1000/= kwa siku, kuuza au kuchoma nyama kwenye majiko italipiwa
1000/=kwa siku, kuuza nyama ya ng’ombe, Kondoo, Mbuzi, Nguruwe, Samaki
Bata, Sungura , Kuku pamoja na wanyama wengine wanaoliwa katika Bucha
italipiwa shilingi 500/= kwa siku.

. Ushuru wa makaa ya mawe, madini ya kutengenezea Saruji pamoja na Vigae
utalipiwa shilingi 3,000/= kwa kila tani itakayobebwa.

. Ushuru wa kusafirisha Ukwaju na Mabuyu itakuwa shilingi 50 kwa Kilo moja.

. Ushuru wa kusafirisha Meza, Kabati au Kitanda italipiwa shilingi 3000/- kwa kila

kimoja.

. Ushuru wa kusafirisha Mianzi itakuwa shilingi 50/= kwa kila mmoja.

10.

Ushuru wa mabaki ya mazao ya miti kama Maranda itakuwa shilingi 1000 kwa
gunia.

Viwanda vya uselemala watalipa shilingi 40,000/= kwa mwaka.

Ushuru wa Kibanda au Kilinge cha kuuzia Mazao ya Misitu kama vile Mbao
itakuwa shilingi 50,000/= kwa mwaka.

Ushuru wa kuuza asali itakuwa shilingi 2000/- kwa Kilo thelathini, Nta shilingi
500/- kwa Kilo moja

Maeneo ya kuosha vyombo vya moto kama Gari, Bajaji, Pikipiki, guta n,k
italipiwa ushuru wa shilingi 15,000/= kwa mwezi.

Kibali cha ununuzi wa mazao ya biashara kwa Kampuni au mtu mmoja au kikundi
itakuwa shilingi 5,000,000/=na kwa mahindi na mazao mengine yasiyokuwa ya
biashara italipiwa shilingi 250,000/=.

Kibali cha utafiti wa madini kitalipiwa shilingi 500,000/= kwa mwaka.

Madini ya ujenzi kwa gari lenye uzito wa tani 3.5 litalipia shilingi 5,000/= kwa
tripu, tani 4 mpaka 7 litalipia shilingi 10,000/= kwa tripu,tani 8 na kuendelea
litalipia shilingi 15,000/= kwa tripu, mkokoteni 1,000/= kwa tripu na gari
lililobeba kokoto litalipia shilingi 15,000/= kwa tripu.



JEDWALI LA PILI

Limetengenezwa chini ya kanuni ya 10

HATI YA KUKIRI KOSA

JAMHURI YA MUUNGANO WA TANZANIA
OFISI YA RAIS,
TAWALA ZA MIKOA NA SERIKALI ZA MITAA

HALMASHAURI YA WILAYA MBOZI

Simu. Na. 025 - 2580272
Nukushi Na. 025 — 2580044

HAT! YA KUKIRI KOSA

(Imetengenezwa chini ya Kanuni ya 10 ya Sheria Ndogo hizi)

ninaefanya biashara ya ..cccoiiiiiiiiiiiiiieee katika eneo la
......................................................................... lililopo ndani ya Halmashauri ya

Wilaya ya Mbozi. Nakiri kuwa leo tarehe ..........ccocevviveiinen... nilikiuka kifungu cha

Halmashauri ya Wilaya ya Mbozi za mwaka 2024. Hivyo, kwa hiari yangu mwenyewe
na bila kushawishiwa na mtu yeyote, nakubali kulipa faini iliyoainishwa kwenye Sheria
Ndogo hizi iwapo Mkurugenzi atatekeleza madaraka aliyopewa chini ya kifungu cha

............... cha Sheria Ndogo hizi.

Saini ya anayetuhumiwa kutenda Kosa: .......ccceeveiiiiiiiniiiiniiiiniiecieciioncnnenns

HALMASHAURI YA WILAYA YA MBOZI

SHERIA NDOGO ZA
(ADA NA USHURU WA MASOKO NA MAGULIO ) ZA HALMASHAURI YA
WILAYA YA MBOZI ZA MWAKA 2024




Kuhusiana na Sheria ya Fedha ya Serikali za Mitaa, Sura ya 290
“(Zimetengenezwa chini ya vifungu vya 6 (1) na 16 (1)) “

SHERIA NDOGO ZA HALMASHAURI YA WILAYA MBOZI (USHURU WA MASOKO
NA MAGULIO) ZA MWAKA 2024

Sheria Ndogo hizi zitajulikana kama SHERIA NDOGO ZA Jina na tarehe
HALMASHAURI YA WILAYA MBOZI (ADA NA USHURU ) ZA ya kuanza
MWAKA 2024 na zitaanza kutumika mara baada ya kutangazwa kutumika
kwenye Gazeti la Serikali.

Sheria Ndogo hizi zitatumika katika eneo lote lililopo chini ya £neo la

Mamlaka ya Halmashauri ya Wilaya ya Mbozi. kutumika
Katika Sheria Ndogo hizi isipokuwa pale itakapoelezwa vinginevyo: Tafsiri ya
Maneno

“Afisa Masoko™ maana yake Afisa yoyote wa Umma au mtu mwingine
aliyeteuliwa na Halmashauri kusimamia utekelezaji wa Sheria Ndogo
hizi katika Masoko na Magulio yote ya Halmashauri;

“Choo cha umma” maana yake ni choo kitakachotumiwa na watu
wote kwa mujibu wa Sheria Ndogo hizi;

“ Gulio” maana yake ni gulio linalomilikiwa na Halmshauri;

“Kamati ya Soko” maana yake ni watu waliochaguliwa na
wafanyabiashara katika soko kwa lengo la kusimamia na kuleta ustawi
katika soko.

“Kizimba” maana yake ni pamoja na umbo, meza, eneo, kiwanja, au
sehemu yeyote katika soko inayotumika au iliyokusudiwa kutumika
kwa ajili ya kuuza bidhaa au kutoa huduma.

“Mazao” ni pamoja na mazao ya nafaka, samaki, matunda, nyama,
jamii ya ndege wafugwao, mayai na mboga mboga.

“Mkuu wa soko” maana yake mtu yeyote aliyeteuliwa na Halmashauri
kusimamia shughuli zote katika soko au gulio kwa niaba ya Afisa
Masoko;

“Wadau wa Soko” maana yake ni mfanyabiashara binafsi, vikundi
vilivyoandikishwa katika kamati ya soko na kuwasilishwa kwa Mkuu
wa soko, au vyama vya ushirika vinavyofanya shughuli katika soko.



4 Itakuwa ni jukumu la Halmashauri kuanzisha na kusimamia Masoko na

Magulio yote ndani ya eneo la Halmashauri. Vanzishwaji wa
Soko na Gulio

(1) Katika kuanzisha na kusimamia masoko na magulio N4 Jukumu  la
Halmashauri itakuwa na jukumu la kuhakikisha- Halmashauri
a) Inamteua Afisa masoko;

b) Kusajiri na kuorodhesha majina ya wafanyabiashara wote
waliopo katika soko husika katika rejesta maalum ya
wafanyabishara;

¢) Inasimamia usafi na usalama wa soko au gulio;

d) Huduma za umeme, maji na nyinginezo za kijamii zinakuwepo
katika;

e) Inakusanya tozo mbalimbali ikiwemo ushuru na ada kutoka
kwa kwa watumiaji wa soko au gulio kama inayoonesha katika
jedwali la Nne na Tano la Sheria Ndogo hizi; na

f) Kupitia Afisa masoko inaundwa kamati ya soko ambayo
itashirikiana na Halmashauri kwa manufaa ya watumiaji wa

soko au gulio.

(2)Pasipo kuathiri kanuni ndogo ya (1) aya ya (a, b, ¢, d, e) hapo
juu Halmashauri inaweza kumteua Wakala ambaye atafanya na
kutekeleza majukumu yote kama ilivyoanishwa katika kanuni
ndogo ya (1) hapo juu.

(3) Pasipo kuathiri masharti yaliyowekwa katika kanuni ndogo ya
(1) na (2) hapo juu, itakuwa ni kosa kwa mtu au kampuni au
taasisi au kikundi chochote kuanzisha soko au gulio sehemu
yoyote ndani ya Halmashauri pasipo kupata kibali cha
Halmashauri.

5 Katika kila eneo ambalo litakuwa limetambuliwa au kutangazwa kuwa
Uundwaji  wa

Kamati ya soko
masoko , wadau wa soko na wafanyabiashara wa soko au gulio husika au Gulio

ni eneo la Soko au gulio, Halmashauri kwa kushirikiana na Afisa

wataunda kamati ya soko au gulio kwa;

(1) Kutangaza kwa wafanyabisahara kuomba nafasi ya mwenyekiti,
katibu na mjumbe wa kamati na idadi ya wajumbe itaainishwa
na Afisa masoko kwa kuzingatia ukubwa na idadi ya
wafanyabiashara katika Soko au gulio husika;

(2) Sifa ya mtu ili aweze kugombea nafasi yoyote katika kamati Sifa za mjumbe
wa kamati ya

hiyo itakuwa ni kama ifuatavyo; Soko au Gulio

a) Lazima awe ni mfanyabiashara mwenye biashara yake

katika soko au gulio husika;



b) Awe na leseni ya biashara iliyohuishwa;
¢) Kama ni mpangaji wa vyumba vya Halmashauri awe ni
amelipa kodi ya chumba anachotumia na hadaiwi
chochote; na
d) Asiwe kiongozi wa chama chochote cha siasa.
(3) Mda wa kuhudumu kwa wajumbe utakuwa ni mwaka mmoja
na mjumbe ataruhusiwa kugombea tena kwa awamu nyingine
baada ya awamu mbili hataruhusiwa tena kugombea nafasi

yoyote katika soko.

(4) Pasipo kuathiri masharti yaliyomo katika aya ndogo ya (1), (2)
na (3) ya sheria ndogo hizi kamati ya Soko au gulio kwa
kushirikiana na Afisa masoko itakuwa na majukumu yafuatayo-
(a) Kuhakiki biashara na utendaji wa soko;

(b) Kuboresha ustawi wa wadau wa soko au gulio;

(c) Kuhakikisha uwepo wa nidhamu katika uendeshaji wa
shughuli za soko/gulio za kila siku;

(d) Kukuza na kuendeleza mfumo wa biashara;

(e) Kupokea maoni na ushauri kutoka kwa wafanyabiashara juu
ya namna bora ya uendeshaji na maboresho ya soko au
gulio;

(f) Kushirikiana na wafanyabisahara kupanga namna bora ya
uchangiaji wa gharama za ulinzi;

(g) Kukaa kikao cha kamati ya soko kitakachokuwa kinafanyika
mara moja baada ya miezi mitatu;

(h) Kutekeleza kazi zingine watazoelekezwa na Afisa masoko;
na

(i) Kuhakikisha mda wa kufunguliwa kwa soko ni kuanzia saa

kumi na mbili asubuhi mpaka saa mbili usiku.

Wakati wote utoaji wa huduma katika soko au gulio itakuwa ni
marufuku kwa mtu yeyote:

(a) Kubandika tangazo au kubandua tangazo lolote bila ya idhini ya

Afisa masoko;

Muda wa
kuhudumu kwa
kamati ya Soko

Majukumu  ya
kamati ya soko
au gulio

Udhibiti wa
nidhamu katika
soko au Gulio

(b) Kuweka bendera ya chama chochote cha siasa ndani ya eneo la
soko;

(c) Kufanya shughuli za kisiasa ndani ya soko bila kubali cha Afisa
Masoko;

(d) Kuharibu miundombinu ya soko;

(e) Kutumia lugha ya matusi ndani ya soko;

(f) Kufanya shughuli yeyote kwenye eneo ambalo haliruhusiwi au
halijajengwa kwa shughuli hiyo;

(g) Kupangisha meza au eneo la biashara kwa mfanyabiashara
mwingine bila taarifa kwa Afisa Masoko;

(h) Kufanya biashara nje ya eneo la soko;

(i) Kutupa taka ovyo na kutiririsha maji machafu; au

(j) Kuendesha mihadhara, mikutano au shughuli zozote za kidini ndani
ya eneo la soko bila kibali;

(k) Kuendesha biashara ya vileo ndani ya eneo la soko bila kibali au
leseni ya vileo;

(I) Kuanzisha moto maeneo yasiyohusika ndani ya soko; na

Kujenga meza au chumba kwa kutumia miti.

Kila siku ya tarehe 30 ya kila mwezi itakuwa ni siku ya usafi kwa
masoko na magulio yaliyopo ndani ya Halmashauri ya Wilaya Mbozi
kuanzia saa moja asubuhi mpaka saa 3 asubuhi wakati huo hakuna
mfanyabiashara atakayeruhusiwa kufungua biashara yake kabla ya saa

tatu asubuhi.

(1) Kutakuwa na ushuru utakaotozwa kwa kila gari litakaloingia
ndani ya eneo la soko au barabara za soko kwa ajili ya kupakua
au kupakia bidhaa kama ilivyoainishwa kwenye Jedwali la
Kwanza la Sheria Ndogo (Ada na Ushuru Mbalimbali) za
Halmashauri ya Wilaya ya Mbozi za mwaka 2024.

(2) Magari yataruhusiwa kuingia ndani ya eneo la soko kwa lengo
la kushusha au kupakia mizigo kwa utaratibu utakaowekwa na
Halmashauri kwa kushirikiana na kamati ya soko pasipo kuathiri
miundombinu ya Soko.

Kila Mfanya Biashara atakayekuwa anaomba kufanya biashara
katika maeneo vyaliyoainishwa kwenye sheria Ndgo hizi
atalazimika kuomba kibali cha kufanya Biashara kwa Afisa

Usafi wa soko

au gulio
Ushuru wa
kupakua na

kushusha mizigo

Kibali cha
kufanya biashara
katika Soko au

masoko ili aweze kutambulika na kuuingizwa katika Rejista ya
wafanyabiashara wa soko au gulio husika

Kwa majengo yanayomilikiwa na Halmashauri yaliyojengwa
kwa njia ya Ubia Ada za pango zitatozwa kwa kuzingatia
Mikataba ya ubia kati ya Mjenzi na Halmashauri.

(1) Halmashauri inaweza kuruhusu eneo la wazi kutumika kwa
kufanya biashara makubaliano
Halmashauri na mfanyabiashara.

kwa maalum kati ya

(2) Mfanyabiashara atakayeruhusiwa kufanya biashara katika
maeneo ya wazi kwa muda maalum atatakiwa kulipa Ada kama
ilivyoainishwa katika Sheria Ndogo (Ada na Ushuru
Mbalimbali) za Halmashauri ya Wilaya ya Mbozi za mwaka
2024.

Kutakuwa na minada pamoja na magulio katika maeneo
yaliyoanishwa na Halmashauri kama inavyoonesha katika jedwali la
Saba na Jedwali la Nane la Sheria Ndogo hizi.

Maeneo yote ya Vyoo vya Umma, orodha ya minada na magulio
imeanishwa maeneo pamoja tarehe kama inavyoonesha katika Jedwali
la Tatu, Sita na Saba la Sheria Ndogo hizi.

Mtu yeyote atakayekiuka au atakaevunja au kwenda kinyume na
masharti ya Sheria Ndogo hizi atakuwa ametenda kosa na akipatikana
na hatia atatozwa faini ya papo kwa papo isiyopungua Shilingi Elfu
Hamsini (Tsh. 50,000/=).

Sheria Ndogo hizi zinafuta matumizi ya viwango vyote vya Ada na
Ushuru vilivyopo katika jedwali la kwanza la Sheria Ndogo ya (Ada na
Ushuru) ya HALMASHAURI YA WILAYA YA MBOZI ya Mwaka 2008.

Gulio

Ada za majengo
ya Halmashauri
yaliyojengwa
kwa ubia

Kupangishwa
kwa maeneo ya
wazi

Uanzishwaji wa
Minada na
Magulio  ndani
ya Halmashauri

Orodha ya
vyoo, minada
na Magulio

Adhabu
kuvunja
ndogo hizi

kwa
sharia

Kufutwa kwa
Gazeti la Serikali
Na.744 /2018



JEDWALI LA KWANZA

MAENEO RASMI YA YANAYOMILIKIWA NA HALMASHAURI YA KUPANGISHA
VIBANDA/MADUKA NA VIZIMBA

NA ENEO
1. | Soko kuu la Mlowo
2. | Soko kuu Vwawa
3. | Stendi ya Mabasi Vwawa kata ya Ichenjezya
4. | Soko la Ichenjezya
5. | Maeneo mengine
MAENEO YENYE NYUMBA ZA HALMASHAURI
JEDWALI LA PILI
MAENEO YENYE VYOO VYA UMMA
NA ENEO

1. | Stendi ya Vwawa

2. | Soko Kuu la Mlowo

3. | Stendi ya Zamani ya Mlowo

4. | Stendi Mpya ya Mlowo

5. | Maeneo ya magulio




JEDWALI LA TATU

ADA YA BIASHARA KATIKA MAENEO YALIYORUUHUSIWA KWA MUDA

Ng’ombe

5,000/= kwa ng’ombe

NA AINA YA BIASHARA ADA KWA SIKU (TSHS)
1. | Wauza vyombo 1,000/=
2. | Wauza nguo 1,000/=
3. | Wauza viatu 1,000/=
4. | Wauza matunda 1,000/=
5. | Biashara zingine 1,000/=
JEDWALI LA NNE
ADA NA USHURU KATIKA MINADA
NA AINA YA BIASHARA ADA KWA SIKU (TSHS)
1.| Wauza vyombo 1,000/=
2| Wauza nguo 1,000/=
3| Wauza viatu 1,000/=
4] Vinywaji laini na Vikali 2,000/=
5] Pombe za Asili 1,000/=
6
7

Mbuzi, Kondoo, Nguruwe na
wanyama wengine wasiotajwa
katika Jedwali hili.

2,000/= kwa mnyama mmoja

Ndege wote wanaoruka kama
kuku,bata, kanga, njiwa na
ndege wengine wasiotajwa
katika Jedwali hili.

2,000/= kwa tenga

Wauzaji wa bidhaa nyingine

1,000/=

Ada ya Usafi wa Mazingira

500 kwa kila mnada




JEDWALI LA TANO

ORODHA YA MINADA NA TAREHE INAYOFANYIKA NDANI YA HALMASHAURI

NA JINA LA MNADA JINA LA KUUI KATA TAREHE YA
MNADA
1 Idiwili Idiwili lyula Kila Alhamisi ya
kila juma
2 Utambealila Utambealila Nambinzo 12 na 28 ya kila
mwezi
NB: KAMA KUNA MNADA
MWINGINE TUNAOMBA
JINA TUINGIZE HAPA

JEDWALI LA SITA

ORODHA YA MAGULIO NA TAREHE INAYOFANYIKA NDANI YA HALMASHAURI

Na. | GULIO KIUI KATA TAREHE YA GULIO

1. Igamba Igamba Igamba Tarehe 1 ya kila Mwezi
2. Shiwinga Shiwinga Igamba Tarehe 10 ya kila Mwezi
3. Chimbuya Chimbuya Isandula Tarehe 3 ya kila Mwezi
4. Ipunga Ipunga Ipunga Tarehe 5 ya kila Mwezi
5. Nambinzo Nambinzo Nambinzo Tarehe 6 ya kila Mwezi
7. Ibembwa Ibembwa Msia Tarehe 7 ya kila Mwezi
8. Msia Msia Msia Tarehe 15 ya kila Mwezi
9. Wasa Wasa Msia Tarehe 21 ya kila Mwezi
10. Mawanga Mawanga Msia Tarehe 30 ya kila Mwezi
11. Nansama Nansama Isansa Tarehe 8 ya kila Mwezi
12. Lungwa Lungwa Isansa Tarehe 20 ya kila Mwezi




13. Ruanda Ruanda Ruanda Tarehe 11 na 28 ya kila
Mwezi

14. Halungu Halungu Halungu Tarehe 12 ya kila Mwezi
15. Lwati Lwati Halungu Tarehe 9 ya kila Mwezi
16. lhanda lhanda lhanda Tarehe 16 ya kila Mwezi
17. Shitunguru Shitunguru Itaka Tarehe 21 ya kila Mwezi
18. Hangomba Hangomba Itaka Tarehe 25 ya kila Mwezi
19. Isela Isela Itaka Tarehe 27 ya kila Mwezi
20. | Senjele Senjele Nanyala Kila wiki siku ya Jumanne
21. Nyimbili Nyimbili Nyimbil Kila wiki siku ya Jumapili

NB MABORESHO YANAWEZA KUFANYIKA IKIWA NI KUPUNGUZA AU
KUUNGANISHA AU KUONGEZA




JAMHURI YA MUUNGANO WA TANZANIA
OFISI YA RAIS,
TAWALA ZA MIKOA NA SERIKALI ZA MITAA

HALMASHAURI YA WILAYA MBOZI

SHERIA NDOGO ZA (ADA ZA VIBALI VYA BURUDANI)ZA HALMASHAURI YA
WILAYA YA MBOZI) ZA MWAKA 2024




Kuhusiana na Sheria ya Fedha ya Serikali za Mitaa, Sura ya 290
“(Zimetengenezwa chini ya vifungu vya 7(1) na 16 (1)) “

SHERIA NDOGO (ADA NA VIBALI VYA BURUDANI) ZA HALMASHAURI YA
WILAYA MBOZI ZA MWAKA 2024

SEHEMU YA KWANZA
MASHARTI YA UTANGULIZI
Sheria Ndogo hizi zitajulikana kama Sheria Ndogo za Jina /a sheria na
(Ada na Vibali vya Burudani) za Halmashauri ya Wilaya tarehe ya kuanza
Mbozi, za mwaka 2024 na zitaanza kutumika mara kutumika

zitakapotangazwa kwenye Gazeti la Serikali.

Sheria Ndogo hizi zitatumika katika eneo lote lililoko £neo

chini ya Mamlaka ya Halmashauri ya Wilaya Mbozi. zitakapotumika

Katika sheria ndogo hizi:

“Afisa Mtendaji”maana yake ni Afisa Mtendaji wa Kata Tafsiri za maneno
au Kijiji au Mtaa ambaye anafanya kazi katika eneo la

Halmashauri ya Wilaya Mbozi.

“Afisa Utamaduni” maana yake ni mtumishi wa umma

anayetekeleza majukumu kama Afisa Utamaduni wa

Halmashauri ya Wilaya Mbozi.

“Burudani”’maanayake ni sherehe, shughuli, michezo
yoyote ambayo inakutanisha zaidi ya watu ishirini katika
Ukumbi, Uwanja wa Michezo au sehemu yoyote ya wazi

au mitaani ambapo sauti ya juu itajitokeza.

“Mkurugenzi” maana yake ni Mkurugenzi wa
Halmashauri ya Wilaya Mbozi au Afisa yoyote wa
Halmashauri anayetekeleza majukumu kwa niaba ya
Mkurugenzi wa Halmashauri ya Wilaya Mbozi kwa

wakati huo.

SEHEMU YA PILI

0



KIBALI KWA AJILI YA MATANGAZO
Iltakuwa ni takwa la lazima kwa Sheria Ndogo hizi kwa
Mtu binafsi au Taaasisi au Shirika au Kikundi au Kampuni
inayokusudia kufanya shughuli yeyote ya burudani katika
eneo lolote lililomo katika himaya ya Halmashauri ya

Wilaya Mbozi kwa kuzingatia masharti yafuatayo;

(1) Kuhakikisha muombaji anaomba kibali kwa kujaza
fomu ya maombi ya kibali Fomu Na. MDC/F.1
kama inavyoonesha kwenye Jedwali la Pili la

Sheria Ndogo hizi;

(2) Kuhakikisha masharti yote yaliyoainishwa katika
kibali kupitia Fomu Na. MDC/F.2 kama
inavyoonesha kwenye Jedwali la Tatu la Sheria

Ndogo hizi yanazingatiwa ipasavyo;

(3) Muombaji anakubaliana na masharti yaliyowekwa
kwenye Kibali na si vinginevyo;

(4) Kwa burudani za kwenye kumbi, mwambaji
atatakiwa kuambatanisha Leseni ya Biashara katika
maombi yake ya Kibali;

(5) Kibali kilichotolewa hakitapaswa kuazimishwa au
kutumiwa na mtu au Taasisi,au Kikundi au
Kampuni nje ya ile iliyoombewa kibali; ma

(6) Afisa ambaye ametajwa katika Sheria Ndogo hizi
ataweza kupita, kuingia katika sehemu yoyote ya
Burudani ambayo imetajwa katika Sheria Ndogo
hizi na kukagua utekelezaji wa masharti yaliyomo

kwenye kibali;

SEHEMU YA TATU
UTARATIBU WA MATANGAZO NA MAKATAZO
Matangazo yote yatakayotangazwa kwa kutumia vipaza

sauti na yataanza kutangazwa kuanzia saa 12:00 asubuhi

Wajibu wa kuomba
kibali

Masharti ya jumla

Muda wa

matangazo



mpaka saa 12:00 jioni, Zaidi ya muda huo itatakiwa
kuwepo na kibali maalum kutoka kwa Mkurugenzi
Mtendaji.

Mkurugenzi wa Halmashauri ya Wilaya atakuwa na
uwezo wa kutoa mwongozo maalum ili kuweka
mazingira yanayofaa kuboresha utekelezajji wa Sheria

Ndogo hizi wakati wowote ulazima utakapojitokeza.

SEHEMU YA NNE
TOZO ZA VIBALI VYA BURUDANI
Mtu binafsi, Kampuni, Taasisi au Kikundi kitakachohitaji
kupatiwa kibali kwa lengo la burudani kwa kuzingatia
masharti yaliyomo katika Sheria Ndogo hizi, gharama za
kibali zitatozwa kwa kulingana na aina ya burudani kama
inavyoonesha kwenye Jedwali la Kwanza la Sheria

Ndogo hizi.

Mamlaka ya

Mkurugenzi

Tozo za vibali

Wya burudani



JEDWALI LA KWANZA

TOZO ZA VIBALI VYA BURUDANI

NA

AINA YA BURUDAN!I

ADA KWA KILA
ONYESHO / TUKIO
TSHS

ONYESHO LA MUZIKI

50,000/=kwa siku

2 | ONYESHO LA MICHEZO YA KUIGIZA 20,000/=kwa siku

3 | MUZIKI WA DISKO 30,000/=kwa siku

4 | MUZIKI WA TAARABU 30,000/=kwa siku

5 | SHEREHE ZA MASHIRIKA NA TAASISI 50,000/=kwa siku
MBALIMBALI

6 | MATANGAZO YA MITAANI KWA 50,000/=kwa siku
KUTUMIA VIPAZA SAUTI

7 | ONYESHO LA CINEMA 20,000/=kwa siku

8 | SHEREHE MBALIMBALI 20,000/=kwa siku

9 | KUREKODI VIDEO 30,000/=kwa mkanda

10 | TAMASHA LA NGOMA ZA ASILI 10,000/=kwa siku

12 | MATUMIZI YA ENEO LA WAZI 100,000/=kwa siku

13 | MATANGAZO (Promotion) YA BIASHARA 50,000/=kwa siku
NA UUZAJJI WA VITU KWA SIKU

14 | MATANGAZO SHUGHULI ZA MSIBA KWA | 50,000/=kwa siku
MSHEREHESHAJI

15 | MAONESHO YA SANAA/COMEDY 20,000/=kwa siku

16 | POOL TABLE 60,000/=kwa mwezi

17 | USHURU WA TIBA ASILIA 50,000/=kwa mwaka

18 | BAHATI NASIBU 60,000/=kwa mwezi

19 | KUMBI ZA STAREHE 60,000/=kwa mwezi

20 | KUMBI ZA MPIRA 30,000/=kwa mwezi




21 | BETTING KWA CHUMBA 60,000/=kwa mwezi

22 | BAHATI NASIBU YA SANDUKU KWA 60,000/=kwa mwezi
CHUMBA

23 | STUDIO YA KUREKODI SANAA 20,000/=kwa mwezi

24 | SANAA ZA UFUNDI 20,000/=kwa mwezi

25 | MASHINDANO YA UREMBO 50,000/= kwa tukio

26 | MATANGAZO MITAANI KWA KUTUMIA 20,000/kwa siku

SPIKA




MDC/F.1

JEDWALI LA PILI

(MAOMBI)

JAMHURI YA MUUNGANO WA TANZANIA
OFISI YA RAIS,
TAWALA ZA MIKOA NA SERIKALI ZA MITAA

HALMASHAURI YA WILAYA MBOZI
MAOMBI YA KIBALI CHA BURUDANI

1. Jina la MWOMDa]i c.vinriiiiiiiiiii e
Anwani/ Namba ya simu ya mwombaji .......ccocevviiiiiiiiiiiiiiiniiniinnn..
MaomMbi YA .t e
Aina ya Burudani .......cceeeiieiiiiiiiiiii e

Muda unaoombwa kwaajili ya Burudani ....................

Saini ya Mwombaji ..ooueiniiieiiiii i

A o

B =1 0=1 1 =2

MAONI YA UONGOZI WA MTAA KUHUSIANA NA OMBI LA KUFANYA
BURUDANI / ONYESHO

Jina la Afisa Mtendaji



MDC/F.2

JEDWALI LA TATU

(KIBALI)

JAMHURI YA MUUNGANO WA TANZANIA
OFISI YA RAIS,
TAWALA ZA MIKOA NA SERIKALI ZA MITAA

HALMASHAURI YA WILAYA MBOZI
KIBALI CHA KUFANYA BURUDANI /MAONYESHO YA BIASHARA

1. Jina la mwombaji

...............................................................................................

7. Imesainiwa na






SHERIA NDOGO ZA
(USHURU WA HUDUMA) ZA HALMASHAURI YA WILAYA YA MBOZI ZA MWAKA
2024




Kuhusiana na Sheria ya Fedha ya Serikali za Mitaa, Sura ya 290
“(Zimetengenezwa chini ya vifungu vya 7(1) na 16 (1))“

SHERIA NDOGO (USHURU WA HUDUMA) ZA HALMASHAURI YA WILAYA YA

Kifungu
1

MBOZI ZA MWAKA 2024

Sheria Ndogo hizi zitaitwa Sheria Ndogo za (Ushuru wa
Huduma) za Halmashauri ya Wilaya ya Mbozi za Mwaka
2024 na zitaanza kutumika baada ya kutangazwa kwenye

Gazeti la Serikali.

Sheria Ndogo hizi zitatumika katika eneo lote la mamlaka

ya Halmashauri ya Wilaya Mbozi.

Katika Sheria Ndogo hizi isipokuwa pale itakapoelezwa

vinginevyo:

“Halmashauri” maana yake Halmashauri ya Wilaya ya
Mbozi.

“Mkurugenzi” maana yake Mkurugenzi Mtendaji wa
Halmashauri ya wilaya Mbozi au Afisa yeyote
anayetekeleza majukumu ya Mkurugenzi

“Wakala” maana yake ni mtu, taasisi au kampuni
iliyoteuliwa na Halmashauri kukusanya ushuru na madeni

kwa mujibu wa Sheria Ndogo hizi.

Halmashauri itatoza Ushuru wa Huduma kwa mujibu wa
Sheria Ndogo hizi kutoka kwa kila taasisi ya kibiashara au
mtu binafsi au Kampuni anayofanya biashara ndani ya

mipaka ya Halmashauri.

Jina na mwanzo wa

kutumika

Eneo la matumizi

Tafsiri ya Maneno

Utozaji wa Ushuru
Wa Huduma.

Mlipaji mwenye leseni ya Biashara ambae hatunzi
kumbukumbu na hakuna namna ya kupata taarifa zake
atalipa kwa kufuata viwango kama ilivyoanishwa kwenye
Jedwali la Kwanza la Sheria Ndogo hizi.

(1) Mkurugenzi anaweza kwa notisi ya maandishi,
kumtaka mtu, taasisi ya kibiashara au Kampuni
kuwasilisha kumbukumbu za biashara na vitabu
vya hesabu kwa nia ya kupata taarifa ya hesabu ya

ushuru unaotakiwa kulipwa.

(2) Kwa nia ya kupata kumbukumbu za hesabu kwa
mujibu wa kifungu cha 6(1), Mkurugenzi anaweza
kumtaka mtu yeyote kufika mbele yake au kwa
Afisa Muidhiniwa kutoa ufafanuzi juu ya hesabu

zake.

(3) Endapo mtu au taasisi au Kampuni itashindwa
kutekeleza kama ilivyoelekezwa kwenye kifungu
cha 6 (1) na (2) hapo juu atakuwa ametenda kosa

na atatakiwa kulipa faini ya shilingi 200,000/-

Mkurugenzi anaweza kumwagiza Afisa Muidhiniwa au
Wakala kuingia eneo la biasharala nia ya kufanya
uchunguzi na tathmini ya kumbukumbu za kibiashara,
ikiwemo vitabu vya hesabu kwa lengo la kupata au kujua

kiwango sahihi cha ushuru unaopaswa kulipwa.

(1) ltakuwa ni wajibu wa kila taasisi au kampuni au
mtu binafsi anaefunga hesabu kuhakikisha analipa

ushuru kwa kila awamu ispokuwa kwa;

10

Milipaji asiyetunza
kumbukumbu za

Hesabu.

Uwasilishaji wa

kumbukumbu.

Adhabu kwa
kutowarsilisha
kumbukumbu za

hesabu.

Uwezo wa kuingia
katika eneo la

biashara.

Muda wa kulipa
Ushuru wa

Huduma

(a) Watoa huduma za Kikandalasi, Uhandisi na
huduma zingine za kizabuni watatakiwa kulipa
ushuru wa huduma mara tu baada ya kulipwa

na Taasisi au kampuni zilizowapa kazi hizo.

(2) Walipaji wanaofunga hesabu watalipa ushuru
wa huduma kwa kila miezi mitatu mitatu (3).
(3) Kwa mtu au taasisi au kampuni isiyotunza
kumbukumbu za hesabu watatakiwa kulipa
kulingana na asilimia ya Ada ya Leseni ya
biashara kama inavyoonesha kwenye jedwali la
Kwanza la Sheria Ndogo hizi.

(4) Bila kuathiri kifungu cha 8 (1) (a) na (2) cha
Sheria Ndogo hizi malipo kwa kila yatalipwa

kabla ya kumalizika kwa awamu husika.

Mkurugenzi anaweza kumteua Kamishna wa Kodi ya
Forodha au Kodi ya Mapato au Wakala au Kampuni
kutathmini na kukusanya ushuru wa Huduma pamoja na

madeni kwa niaba ya Halmashauri.

Mtu au Taasisi au Kampuni itakayovunja Sheria Ndogo
hizi atakuwa ametenda kosa na atawajibika kulipa faini
isiyopungua shilingi Laki tatu (200,000/=) na isiyozidi
Shilingi 1,000,000/= (milioni moja) au kutumikia kifungo
cha miezi isiyozidi sita (6) jela au adhabu zote mbili kwa

pamoja faini na kifungo.

11

Kutumia Kampuni
au Wakala
kukusanya Ushuru

na madeni,

Adhabu kwa
Kuvunja Sheria

Ndogo Hizi



11 Sheria Ndogo za Halmashauri ya Wilaya ya Mbozi Kufutwa kwa

Ushuru wa Huduma za mwaka 2015” zimefutwa. Tangazo la Serikali

Na468/2015 na
Tangazo la Serikali

Na.774/2018

12



JEDWALI LA KWANZA

Aina ya Kiasi cha Ushuru

Biashara

Biashara zote 40% ya Ada ya Leseni ya
ambazo sio biashara kwa Mwaka
rahisi kujua
mauzo yao ya

mwezi.

Lakiri ya HALMASHAURI YA WILAYA YA MBOZI imebandikwa kwenye Sheria ndogo
hizi kufuatia azimio lililopitishwa katika kikao cha Baraza la Madiwani la Halmashauri ya

Wilaya ya Mbozi kilichofanyika tarehe ........

......... Mwezi ..................., mwaka

............... na kushuhudiwa Lakiri hiyo ikibandikwa mbele ya:

14

ABDALLAH HAMIS NANDONDE
MKURUGENZI MTENDAJI
HALMASHAURI YA WILAYA MBOZI

GEORGE MUSYANI
MWENYEKITI WA HALMASHAURI
HALMASHAURI YA WILAYA MBOZI



Sheria Ndogo za (Usafi wa Mazingira) (Marekebisho) za Halmashauri ya Wilaya ya
Mbozi za Mwaka 2024

Kifungu

Sheria Ndogo hizi zitajulikana kama SHERIA NDOGO ZA Jina na tarehe
HALMASHAURI YA WILAYA MBOZI (USAFI WA MAZINGIRA ) ZA ya kuanza
MWAKA 2024 na zitasomwa pamoja na Sheria Ndogo za kutumika
Halmashauri ya Wdilaya Mbozi za Mwaka 2015 pamoja na

Marekebisho yake ya mwaka 2018 na zitaanza kutumika mara baada

ya kutangazwa kwenye Gazeti la Serikali.

Sheria Ndogo hizi zitatumika katika eneo lote lillopo chini ya £Eneo la
Mamlaka ya Halmashauri ya Wilaya ya Mbozi. kutumika

Marekebisho yanafanyika katika Sheria Ndogo Kuu kwa kuongeza

tafsiri mpya Choo Bora. Choo bora manaake ni choo chenye sifa 12577 ya

. maneno
zifuatazo;

i.  Shimo imara;
ii.  Ukuta mrefu na imara wenye kimo kisichopungua mita tatu na
upana usiopungua mita 1.7 na urefu usiopungua mita 1.7;
iii. Paa lililoezekwa kwa bati;
iv.  Sakafu inayosafishika kwa maji;
v. Mlango imara wenye kitasa cha kufunga ndani na nje;

vi.  Mfuniko wa Tundu la choo cha shimo isipokuwa choo cha
sinki; na
vii. Kifaa cha kunawia mikono kwa maji safi tiririka na sabuni

ikijumuisha ndoo ya kunawia yenye Koki.

Marekebisho yanafanyika katika Sheria Ndgo Kuu kwa kufanya Ada za Usafi wa
marekebisho katika jedwali la Kwanza kwa kubadili viwango na tozo  Afazingira
za Usafi wa Mazingira kwa kuongeza kama ifuatavyo;
i. Ada kwa mashine za kukamua alizeti itakuwa shilingi 5,000/=
kwa mwezi,
ii. Ada kwa mafundi cherehani itakuwa shilingi 1,500/= kwa
mwezi.

Marekebisho yanafanyika katika Sheria Ndgo Kuu kwa kufanya
marekebisho katika Kifungu cha 20(b) kwa kubadili kiwango cha faini
ambacho kamati za Mitaa au Vijiji zitatoza kutoka kwa mtu
atakayebainika kuchafua mazingira kuwa shilingi 50,000/= ya papo
kwa papo.

Marekebisho yanafanyika katika Sheria Ndgo Kuu kwa kufanya
marekebisho katika Kifungu cha 36(j) kwa kuongeza Choo Bora kama
ilivyotafsiriwa katika Kifungu cha 3(1),(ii),(iii),(iv),(v),(vi)na (vii) hapo
juu ya marekebisho ya sheria Ndogo hii.

Marekebisho yanafanyika katika sheria Ndogo kuu kwa kufanya
marekebisho katika Kifungu cha 36 (j) kwa kuongeza aya (h) kwa
kuongeza uhifadhi wa mazingira kwa kupanda na kutunza miti kwa
kila Kaya za Mijini itakuwa miti 5 na kwa Kaya za Vijijini itakuwa miti
10 kwa Kaya.

Adhabu kwa
kuchafua
Mazingira

Choo Bora
Uhifadhi na
Utunzaji wa

Mazingira kwa
kupanda miti

